
მედიამონიტორინგი28.07.2016
ტელევიზია  
28.07.2016
არხი:	იმედი
გადაცემა:  ქრონიკა 10:00
28 ივლისი ჰეპატიტის საერთაშორისო დღეა. სწორედ ელიმინაციის პროგრამაზე საუბრით დაიწყო მთავრობის დღევანდელი სხდომა პრემიერმა. გიორგი კვირიკაშვილმა უპრეცედენტო პროგრამის განხორციელებისა და წარმატებული სტატისტიკისთვის დავით სერგეენკოსა და ამ პროგრამაზე მომუშავე გუნდს მადლობა გადაუხადა.
http://mediamonitoring.ge/mms/includes/video/video.php?id=3797134
--- 

28.07.2016
არხი:	 I არხი
გადაცემა:  იმედის დილა
 28 ივლისი გახლავთ ჰეპატიტის მსოფლიო დღეა. 2015 წლიდა საქართველოში C ჰეპატიტის ელიმინაციის უპრეცედენტო პროგრამა ამოქმედდა, რომელიც დაავადებული ადამიანების მკურნალობას უმაღლესი დონის მედიკამენტებით სრულიად უფასოდ ითვალისწინებს. ამ დროისთვის განკურნებული პაციენტების რაოდენობა 84% შეადგენს
http://mediamonitoring.ge/mms/includes/video/video.php?id=3797074
--- 

27.07.2016
არხი:	 იმედი
გადაცემა: ქრონიკა 20:00
ე.წ. სააფთიაქო ნარკომანიის პრობლემის შესახებ უფრო და უფრო აქტიურად საუბრობენ, ამის მიზეზი კი სპეციალისტთა განმარტებით რამდენიმე აფთიაქში ფსიქოტროპული და დიაბეტის სამკურნალო მედიკამენტების ურეცეპტოდ გაყიდვაა. შარშან ამ მიზეზით 6 ადამიანი გარდაიცვალა.   
http://mediamonitoring.ge/mms/includes/video/video.php?id=3796718
--- 

27.07.2016
არხი:	 I არხი
გადაცემა:    მოამბე 18:00
„ენ-დი-აის“ მორიგი კვლევა: ორგანიზაცია ამჯერად აქვეყნებს კვლევის იმ ნაწილს, რომელიც ასახავს საზოგადოების განწყობას სოციალური პრობლემების, მედიისა და ქვეყნის საგარეო კურსის მიმართულებით. რესპოდენტების უმრავლესობა მთავარ პრობლემად სამუშაო ადგილებს ასახელებს. ასევე სიღარიბე, ტერიტორიული მთლიანობა და პენსიები სახელდება მთავარ გამოწვევად ქვეყანაში. გამოკითხულთა უმრავლესობა მიიჩნევს რომ გაუმჯობესდა მდგომარეობა ჯანდაცვის სერვისები ხელმისაწვდომობის კუთხით.
http://mediamonitoring.ge/mms/includes/video/video.php?id=3796591
--- 

27.07.2016
არხი: რუსთავი 2	 
გადაცემა: კურიერი 15:00
4 წლის მარიამ ბზიშვილს, რომელსაც ავთვისებიანი სიმსივნე დაუდგინეს, სჭირდება მკურბალობა საზღვარგარეთ.
http://mediamonitoring.ge/mms/includes/video/video.php?id=3796200
--- 
 


ინტერნეტი
28.07.2016	
მედიასაშუალება: http://www.interpressnews.ge/ge/sazogadoeba/390421-giorgi-kvirikashvili-c-hepatitis-programis-tsarmatebas-oponenti-ar-hyavs.html

გიორგი კვირიკაშვილი - C ჰეპატიტის პროგრამის წარმატებას ოპონენტი არ ჰყავს
C ჰეპატიტის პროგრამის წარმატებას ოპონენტი არ ჰყავს, - ამის შესახებ პრემიერ-მინისტრმა მთავრობის დღევანდელ სხდომაზე განაცხადა. გიორგი კვირიკაშვილმა მადლობა გადაუხადა ჯანდაცვის მინისტრ დავით სერგეენკოს და მთელ გუნდს, ვინც С ჰეპატიტის ელიმინაციის პროგრამის დანერგვაზე მუშაობდა. „28 ივლისი მსოფლიო ჯანდაცვის ორგანიზაციამ გამოაცხადა ჰეპატიტის დღედ. მე მგონია, ჩვენ, ქართველებს მართლა გვაქვს საამაყო იმით, რომ ჩვენს ქვეყანაში ხორციელდება უპრეცედენტო პროგრამა, რომლითაც უკვე 10 000-ზე მეტმა ადამიანმა ისარგებლა და არის ძალიან წარმატებული სტატისტიკა. ეს პროგრამა, რა თქმა უნდა, გრძელდება და ფართოვდება. ძალიან ბევრი ადამიანი იმედით ელოდებოდა ამ პროგრამას და კარგია, რომ ეს პროგრამა არათუ ამართლებს, არამედ ბევრწილად გადააჭარბა კიდეც მოლოდინებს თავისი წარმატების მაჩვენებლებით“, - განაცხადა გიორგი კვირიკაშვილმა.  პრემიერმა ჯანდაცვის მინისტრს სთხოვა პროგრამის მიმდინარეობის შესახებ სტატისტიკური ინფორმაციის მიწოდება.  დავით სერგეენკოს თქმით, გასული წლის აპრილიდან დღემდე პროგრამაში 14 000-ზე მეტი ადამიანი ჩაერთო, აქედან 5 000-ზე მეტმა მკურნალობა დაასრულა. მინისტრის თქმით, პირველ ეტაპზე პაციენტთა 92% სრულად განიკურნა. „იმისათვის, რომ ეს პროექტი დაწყებულიყო, აუცილებელი იყო მთავრობისთვის ჯანდაცვა ყოფილიყო პრიორიტეტი და ქვეყანაში - სტაბილური პოლიტიკური წინაპირობა. ბოლო სამი თვეა, კიდევ უფრო ახალი გენერაციის პრეპარატზე გადავედით, მოვხსენით ყველა კრიტერიუმი რაიმე რისკჯგუფის და სიმძიმის და მნიშვნელოვნად გავზარდეთ პაციენტების ნაკადი. თუ თვეში შეგვეძლო 800 პაციენტის გატარება, ახლა 3 000-ზე ავდივართ. ვფიქრობ, ეს იქნება ძალიან დიდი შვება 150 000 ადამიანისთვის, ვინც, სამწუხაროდ, საქართველოში ინფიცირებულია ამ დაავადებით“, - განაცხადა დავით სერგეენკომ.
აიპრეს.ჯი- http://www.ipress.ge/new/39519-premieri-qartvelebs-martla-gvaqvs-saamayo-rom-uprecedento-programa-khorcieldeba
--- 

28.07.2016	
მედიასაშუალება: http://www.ipress.ge/new/39498-dghes-hepatitis-msoflio-dghea

დღეს ჰეპატიტის მსოფლიო დღეა
ყოველი წლის 28 ივლისს ჯანმრთელობის მსოფლიო ორგანიზაცია ჰეპატიტის მსოფლიო დღეს აღნიშნავს. ამასთან დაკავიშირებით, შრომის, ჯანმრთელობისა და სოციალური დაცვის სამინისტროს დაავადებათა კონტროლისა და საზოგადოებრივი ჯანმრთელობის ეროვნულ ცენტრში პრესკონფერენციას გამართავს. პრესკონფერენციას დაესწრებიან შრომის, ჯანმრთელობისა და სოციალური დაცვის მინისტრი ბატონი დავით სერგეენკო, შრომის, ჯანმრთელობისა და სოციალური დაცვის სამინისტროს და დაავადებათა კონტროლისა და საზოგადოებრივი ჯანმრთელობის ეროვნული ცენტრის ხელმძღვანელი პირები, ამერიკის შეერთებული შტატების საელჩოს, აშშ დაავადებათა კონტროლისა და პრევენციის ცენტრებისა და ჯანმრთელობის მსოფლიო ორგანიზაციის საქართველოს ოფისის წარმომადგენელები. ასევე, დარგის ექსპერტები, კლინიცისტები, საზოგადოებრივი ჯანმრთელობის სპეციალისტები და არასამთავრობო სექტორის წარმომადგენლები. ყოველი წლის 28 ივლისს ჯანმრთლობის მსოფლიო ორგანიზაცია აღნიშნავს ჰეპატიტის მსოფლიო დღეს. ეს დღე შეირჩა ნობელის პრემიის ლაურიატის ბარუჰ სამუელ ბლუმბერგისთვის პატივისცემის ნიშნად, რომელმაც აღმოაჩინა B ჰეპატიტის გამომწვევი ვირუსი. ჰეპატიტების მსოფლიო დღის წლევანდელი სლოგანია იცოდე ჰეპატიტის შესახებ - იმოქმედე ახლავე ამ დღის აღსანიშნავად, ჯანმრთელობის მსოფლიო ორგანიზაცია მოუწოდებს ქვეყნებს, განახორციელონ ეფექტური ქმედებები, რაც ხელს შეუწყობს დაავადების შესახებ ცოდნის გაუმჯობესებას და გაზრდის ტესტირებისა და მკურნალობის სერვისებზე წვდომას. დღესდღეობით 20-დან მხოლოდ ერთმა ადამიანმა თუ იცის იმის შესახებ, რომ ვირუსული ჰეპატიტი აქვს და 100-დან მხოლოდ ერთი ადამიანი მკურნალობს.  საქართველო ტრადიციულად ჰეპატიტების მსოფლიო დღეს მნიშვნელოვანი ღონისძიებებითა და სიახლეებით უერთდება. მსოფლიოში, დაახლოებით 400 მილიონი ადამიანია ინფიცირებული B და C ჰეპატიტებით, რაც 10-ჯერ მეტია აივ-ინფიცირებულთა რაოდენობაზე. გამოთვლილია, რომ 2013 წელს ამ დაავადებით დაახლოებით 1.45 მილიონი ადამიანი დაიღუპა. „ჰეპატიტი დიდი ხანია იყო იგნორირებული მსოფლიოში“, განაცხადა მარგარეტ ჩანმა, ჯანმოს გენერალურმა დირექტორმა, “დროა ჰეპატიტების წინააღმდეგ ისეთივე მასშტაბის გლობალური საპასუხო ღონისძიებების მობილიზება მოვახდინოთ, როგორც სხვა გადამდები დაავადებების - აივ/შიდსის და ტუბერკულოზის შემთხვევაში.“  2016 წლის მაისში, ჯანმრთელობის მსოფლიო ასამბლეაზე, 194 ქვეყნის მთავრობამ მიიღო ვირუსულ ჰეპატიტებზე გლობალური ჯანმრთელობის სექტორის პირველი სტრატეგია და შეიმუშავა გლობალური მიზნები. სტრატეგიის ერთ-ერთი მიზანია 2020 წლისთვის B და C ჰეპატიტების მქონე 8 მილიონი ადამიანის მკურნალობა. ხანგრძლივვადიანი მიზანი კი არის ვირუსული ჰეპატიტის ახალი ინფექციების 90%-ით შემცირებადა ვირუსული ჰეპატიტით გამოწვეული სიკვდილობის 65%-ით შემცირება 2030 წლისთვის.  სტრატეგია ამბიციურია, თუმცა მიზნების მისაღწევად საჭირო ხელსაწყოები შემუშავებულია. B ჰეპატიტის საწინააღმდეგო ეფექტური ვაქცინა და მკურნალობა უკვე არსებობს. მართალია არ არსებობს C ჰეპატიტის საწინააღმდეგო ვაქცინა, მაგრამ ბოლო წლებში გვაქვს მნიშვნელოვანი პროგრესი მის მკურნალობაში. ე.წ. პირდაპირი მოქმედების ორალური მედიკამენტების შექმნამ, პოტენციურად შესაძლებელი გახადა პაციენტთა 90%-ზე მეტის განკურნება 2-3 თვის განმავლობაში. თუმცა, ბევრ ქვეყანაში არსებული პოლიტიკა, რეგულაციები და მედიკამენტების მაღალი ფასები მიუწვდომელს ხდის მკურნალობას დაავადებულთა უმეტესობისათვის.  ჯანმოს აივ/შიდსის დეპარტამენტისა და გლობალური ჰეპატიტის პროგრამის დირექტორის, დოქტორ გოტფილდ ჰირნშალის თქმით: ,,უნდა ვიმოქმედოთ ახლავე, რათა ადამიანები არ კვდებოდნენ ჰეპატიტებით, ეს კი მოითხოვს საჭირო სერვისებსა და მედიკამენტებზე მისაწვდომობის სასწრაფოდ გაზრდას ყველასათვის.“ პრესკონფერენციაზე მოხდება C ჰეპატიტის ელიმინაციის სახელმწიფო პროგრამის ერთი წლის მიმდინარეობის შედეგების, C ჰეპატიტის სეროპრევალენტობის კვლევის შედეგების, C ჰეპატიტის ელიმინაციის სტრატეგიული გეგმის და სენფორდის სახელმძღვანელო ბუკლეტის - ჰეპატიტის თერაპია - მობილური ტელეფონის აპლიკაციის წარდგენა. ასევე, გაკეთდება განცხადება სამედიცინო პერსონალისთვის C ჰეპატიტის სკრინინგის ინიციატივის შესახებ. პრესკონფერენცია 2016 წლის 28 ივლისს 14:00 საათზე გაიმართება დაავადებათა კონტროლისა და საზოგადოებრივი ჯანმრთელობის ეროვნული ცენტრის საკონფერენციო დარბაზში (მე-2 სართული).

საქართველოში 200 000 ადამიანი C ჰეპატიტით ცხოვრობს
ჯანდაცვის მსოფლიო ორგანიზაციის გადაწყვეტილებით, 28 ივლისი ჰეპატიტის მსოფლიო დღედ არის გამოცხადებული. საქართველოში 200 000 ადამიანი C ჰეპატიტით ცხოვრობს. სახელმწიფომ ბოლო წლებში ქმედითი ნაბიჯები გადადგა მკურნალობის ხელმისაწვდომობის გასაზრდელად: 2015 წლიდან ხელმისაწვდომია ახალი პრეპარატით (სოფოსბუვირით) უფასო მკურნალობა 5000 პაციენტისთვის. 2016 წლიდან, ხელმისაწვდომი გახდა კიდევ უფრო მაღალი ეფექტურობის მქონე პრეპარატი - „ჰარვონი“. საქართველო შეირჩა ამ ინფექციის ელიმინაციის (ქვეყნის მასშტაბით აღმოფხვრის) პროგრამის განსახორციელებლად. ელიმინაციის მიზნის მისაღწევად აუცილებელია ნარკოტიკის ინექციური მომხმარებლების 90%-ის მკურნალობის პროგრამაში ჩართვა. არსებული რეპრესიული ნარკოპოლიტიკის პირობებში, ამ მიზნის მიღწევა კითხვის ნიშნის ქვეშ დგება, _ აცნობეს მედიანიუსს ზიანის შემცირების საქართველოს ქსელიდან. წლევანდელი კამპანიას ორი ძირითადი მიზანი აქვს: მხარი დაუჭიროს ელიმინაციის პროგრამაში ზიანის შემცირების სერვისების პრიორიტეტიზაციას და გაზარდოს საზოგადოების და გადაწყვეტილების მიმღებთა ინფორმირებულობა ნარკოტიკის მოხმარების დეკრიმინალიზაციის მნიშვნელობაზე ელიმინაციის მისაღწევად. პაციენტთა და არასამთავრობო ორგანიზაციები ამ მიზნით კამპანიას აწყობენ. კამპანიის წლევანდელი სახელწოდება „დეკრიმინალიზაციაC“ ეხმიანება წლევანდელი კამპანიის წინაშე მდგარ მიზნებს. კამპანიის ფარგლებში დაგეგმილია შემდეგი ღონისძიებები: თბილისში, ხუთშაბათს, 28 ივლისს, 16:00 მწერალთა სახლში (მის. მაჩაბლის ქ. #13) გაიმართება პრესკონფერენცია და მრგვალი მაგიდა, რომელშიც სახელმწიფო სტრუქტურებთან ერთად პაციენტთა წარმომადგენლები მიიღებენ მონაწილეობას. კამპანიის ფარგლებში მსგავსი ღნისძიებები გაიმართება გორში, ქუთაისში, ზუგდიდსა და ბათუმში. კამპანია გაგრძელდება ქუჩის აქცია/მსვლელობით, გავრცელდება სპეციალურად შემუშავებულ საინფორმაციო მასალას, რომელიც პაციენტებს დაეხმარება პროგრამაში ჩართვას. აქცია გაიმართება 28 ივლისის 19:00 საათზე, თბილისში, მსვლელობა-რუსთაველის მეტროდან. 28 ივლისს მობილირული ამბოლატორიებით C ჰეპატიტზე სკრინინგი ზოგადი პოპულაციისთვის ჩატარდება შემდეგ ქალაქებში: თბილისი, რუსთავი, გორი, ქუთაისი, ზუგდიდი, ბათუმი.

NDI კვლევა - მოსახლეობის ნომერ პირველ პრობლემად სამუშაო ადგილები სახელდება
NDI-ს საზოგადოებრივი აზრის კვლევის შედეგები გამოაქვეყნა, რომლის მიხედვით, გამოკითხულთა უმეტესობისთვის ყველაზე მნიშვნელოვანი ეროვნული საკითხები კვლავ სამუშაო ადგილები და სიღარიბეა. კითხვაზე: რომელია ყველაზე მნიშვნელოვანი ეროვნული საკითხები, პირველი და მეორე ადგილი „სამუშაო ადგილებმა“ და „სიღარიბემ“ დაიკავა.ხუთეულში შემდეგი ადგილები უკავია ტერიტორიულ მთლიანობას, ფასების ზრდა/ინფლაციას და პენსიებს. აღნიშნულ ჩამონათვალში ასევე მოხვდა საკითხები: ხელმისაწვდომი სამედიცინო მომსახურება, განათლება, ხელფასები, რუსეთთან ურთიერთობა, სამართლიანობის აღდგენა და ა.შ. „ეროვნულ დემოკრატიულმა ინსტიტუტმა“ კვლევის საველე სამუშაოები 8 ივნისიდან - 6 ივლისის პერიოდში ჩაატარა. საქართველოს მასშტაბით, შემთხვევითი შერჩევის საფუძველზე 4,113 რესპონდენტი გამოიკითხა.
პირველი.ქომ.ჯი- http://pia.ge/show_news.php?id=73846&lang=geo	
ექსპრესნიუს.ჯი- http://www.epn.ge/?id=28328

NDI: გამოკითხულთა ყველაზე დიდი ნაწილის - 22%-ის ოჯახის შემოსავალი თვეში 400 ლარს არ აღემატება
NDI-ის კვლევის მიხედვით, გამოკითხულთა ყველაზე დიდი ნაწილის ოჯახის შემოსავალი თვეში 400 ლარს არ აღემატება. კითხვაზე გასულ თვეში თქვენი ოჯახის ფულად შემოსავალზე/დანახარჯზე თუ ვისაუბრებთ, რომელ ჯგუფს მიეკუთვნება თქვენი ოჯახი -23% - 21% - პასუხობს, რომ შესაბამისად მათი თვიური დანახარჯი და შემოსავალი 401-დან 800- ლარამდე მერყეობს. გამოკითხულთა 22% ამბობს, რომ მათი ოჯახის შემოსავალი და დანახარჯები - 261-400 ლარამდეა, 19%-ის დანახარჯი და 21%-ის შემოსავალი 151-260 ლარია, 800-დან 1200-ლარამდე შემოსავალი და დანახარჯი თვიურად გამოკითხულთა 10%-ს აქვს, 1201-დან 1600-ლარამდე შემოსავალი და დანახარჯი 4%-ს აქვს, ხოლო 1600-ზე მეტი შემოსავალი 4%-ს. ამასთან, კვლევის მიხედვით, ყველაზე მნიშვნელოვან ეროვნულ საკითხებს შორის პირველ ადგილს 56%-ით უმუშევრობა იკავებს, მეორე ადგილზეა სიღარიბე 29%-ით, მესამეზე ტერიტორიული მთლიანობა -18%-ით, მეოთხეზე ფასების ზრდა -26%-ით, ხუთეულს ხურავს პენსიები 25%-ით. კითხვაზე 2012 წლის ოქტომბერთან შედარებით როგორ შეიცვალა მდგომარეობა შემდეგ საკითხებთან დაკავშირებით, გამოკითხულთა აზრით, ხელმისაწვდომ სამედიცინო მომსახურებაზე მდგომარეობა გაუმჯობესდა- ასე გამოკითხულთა 55% ფიქრობს, 27%-ისთვის მდგომარეობა არ შეცვლილა, 14% მიიჩნევს, რომ ამ მიმართულებით გაუარესებაა. რაც შეეხება სამუშაო ადგილებს, 7% მიჩნევს, რომ მდგომარეობა გაუმჯობესდა, 42% -ის აზრით, სიტუაცია არ შეცვლილა, 48% კი ფიქრობს, რომ მდგომარეობა გაუარესდა. გამოკითხულთა 86%-ს მიაჩნია, რომ ფასების ზრდის მიმართულებით მდგომარეობა გაუარესდა, 1% გაუმჯობესებას ხედავს 2012 წლის ოქტომბერთან შედარებით,11% კი მიიჩნევს, რომ მდგომარეობა არ შეცვლილა. რაც შეეხება დასაქმების მაჩვენებელს, გამოკითხვის მიხედვით, თავს დასაქმებულად 63% მიიჩნევს, დაუსაქმებლად კი - 36%. დღეს გამოქვეყნებული კვლევა NDI-ის დაკვეთით ორგანიზაცია CRRC-საქართველომ ჩაატარა. საველე სამუშაოები 8 ივნისიდან 6 ივლისის ჩათვლით მიმდინარეობდა. კვლევის ფარგლებში 4113 ინტერვიუ ჩატარდა. კვლევის ცდომილება +/- 2,1%-ია.

„ტრაგედია ნამდვილი... რომ დაინახოთ ეს სცენა გული გაგისკდებათ“ - დედა-შვილის ისტორია
„ოლიკო 19 წლის იყო როცა ინფარქტი დაემართა. მას შემდეგ კიდურებს ვერ ამოძრავებს და მეტყველება დაკარგა. გონება ჩვეულებრივად აქვს და კარგადაც აზროვნებს. გული მომიკვდა მისი პატარა შვილის დანახვაზე, რომელიც გვერდიდან არ შორდება და სულ კოცნის, ელოდება როდის გასცემს ხმას დედა დედა კი ძლივს უწერს ფურცელზე "მიყვარხარ" და მერე პატარა გულში იხუტებს ამ ფურცელს. აი რომ დაინახოთ ეს სცენა გული გაგისკდებათ. ოლიკოს რეაბილიტაციას ხუთთვიანი კურსი სჭირდება რომელსაც 2500 ლარი სჭირდება და შეიძლება ახალ წელს თვითონ მიულოცოს შვილს ახალი წელი ძალიან ცუდად ცხოვრობენ. ქირით, ოლიკოს მოხუცი დედა ხანდახან გადის გარეთ რომ ვინმეს სახლი დაულაგოს და საჭმელი შეჭამონ. საჭმელი მე მივუტანე და კიდევ მივუტან. ამ ფულის გარდა სჭირდებათ ტრანსპორტისათვის ფული, რომ ატარონ საავადმყოფოში. ასევე ახალი ეტლი. თუ ვინმეს ჩემი მანქანისთვის გინდოდათ ჩარიცხვა, გეხვეწებით ოლიკოს ჩაურიცხეთ რა.

"სახელმწიფო გახდეს მოქალაქეების საჭიროებებზე უფრო ორიენტირებული, ეს არის ჩვენი მთავარი სამოქმედო გეგმა"
ჩვენ არ ვართ თვითკმაყოფილი ხელისუფლება, კარგად გვესმის პრობლემები, ტკივილი, გაჭირვება, რომელიც დღეს არის საქართველოში, სწორედ ყველა ოჯახმა უნდა იგრძნოს თავის თავზე მეტი კეთილდღეობა, მეტი შემოსავალი, ჩვენ გვჭირდება ძალიან სწრაფი ნაბიჯები ქვეყნის რეფორმირებისათვის, - ამის შესახებ საქართველოს პრემიერ-მინისტრმა, გიორგი კვირიკაშვილმა ჩოხატაურში "ქართული ოცნება-დემოკრატიული საქართველოს" მაჟორიტარი დეპუტატობის კანდიდატის თემურ ჭკუასელის წარდგენისას განაცხადა. გიორგი კვირიკაშვილმა"ქართული ოცნების" მმართველობის ოთხ წელზე ისაუბრა და აღნიშნა, რომ ქვეყნის განვითარებისთვის ეს ოთხი წელი იყო საეტაპო. "ეს ოთხი წელი იყო მართლაც საეტაპო. 5 წლის წინ, 2011 წლის შემოდგომაზე ბიძინა ივანიშვილმა გადადგა მოქალქეობრივი გმირული ნაბიჯი, მართლაც ქართველ ხალხთან ერთად მოახდინა გარდატეხა ჩვენი ქვეყნის განვითარებაში. ამ გარდატეხის შედეგად ჩვენ მივიღეთ ის, რომ დღეს ქართველი კაცი არის თავისუფალი, მას აღარ ერჩიან განსხვავებული აზრისთვის. გულახდილად რომ შევხედოთ იმ წანასაარჩევნო პროცესს, რომელშიც ჩვენ ვიმყოფებით, ყველა აცნობიერებს, რომ შედარებაც არ არის იმასთან, რაც ხდებოდა 4-5 წლის წინ. თავისუფლებასთან ერთად, რომელიც მნიშვენლოვანი იყო ყველა ჩვენგანისთვის, ჩვენ ვიზრუნეთ ისეთ საბაზისო სფეროებზე, როგორიც არის საყოველთაო ჯანდაცვა, რაც უმნიშვნელოვანესი იყო ჩვენი მოქალაქეებისთვის. დღეს აღარ არის საჭირო, დააგირაო ქონება, აიღო მევახშისგან სესხი, რათა ყველაზე ძვირად ღირებული ოპერაციები გაიკეთო. ეს არის ძალიან მნიშვნელოვანი წინ გადადგმული ნაბიჯი", - აღნიშნა პრემიერმა. მთავრობის მეთაურმა სოფლის მეურნეობის განვითარების და "აწარმოე საქართველოს" პროგრამებზე ისაუბრა. "ჯანდაცვასთან ერთად, განსაკუთრებული ყურადღება დავუთმეთ სოფლის მეურნეობას. დამოუკიდებელი საქართველოს ისტორიაში არ ყოფილა პერიოდი, როდესაც სოფლის მეურნეობას ასეთი დონის ყურადღება ეთმობოდეს, როგორიც არის დღეს. ჩვენ დავეხმარეთ მცირე მიწიან ფერმერებს სახელმწიფო პროგრამებით. მრავალწლიანი ნარგავების მასობრივი გაშენება ხდება საქართველოში და ეს შედეგებს თანდათან მოიტანს. ჩვენ განსაკუთრებული ყურადღება დავუთმეთ ადგილობრივი წარმოების განვითარებას. კარგად ვაცნობიერებთ, რამდენი პრობლემაა ქვეყანაში გადასაჭრელი. ჩვენ არ ვართ თვითკმაყოფილი ხელისუფლება, კარგად გვესმის პრობლემები, ტკივილი, გაჭირვება, რომელიც დღეს არის საქართველოში და სწორედ ამიტომ, რომ ყველა ოჯახმა იგრძნოს თვის თავზე მეტი კეთილდღეობა, მეტი შემოსავალი, ჩვენ გვჭირდება ძალიან სწრაფი ნაბიჯები ქვეყნის რეფორმირებისათვის, გვჭირდება სწრაფი განვითარების პროგრამა. სწორედ ამიტომ, ჩვენ გუნდს აქვს მკაფიო ხედვა, ნაბიჯ-ნაბიჯ გაწერილი პროგრამა, თუ რა უნდა გავაკეთოთ მომავალი ოთხი წლის განმავლობაში, რომ მნიშვნელოვნად გარდავქმნათ განათლების სისტემა, სერიოზული რეფორმები ჩავატაროთ ეკონომიკაში, გავაკეთოთ სწრაფი მოდერნიზება ქვეყნის ინფრასტრუქტურის და რეგიონული განვითარების", - განაცხადა პრემიერ-მინისტრმა. მისივე თქმით, მთელი სახელმწიფო უნდა გახდეს მოქალაქეების საჭიროებებზე უფრო ორიენტირებული, ეს არის "ქართული ოცნების" მთავარი სამოქმედო გეგმა. "იმისათვის, რომ ეს გეგმა განვახორციელოთ, გვჭირდება მეტი მშვიდობა და მეტი სტაბილურობა ქვეყანაში, საჭიროა დავამშვიდოთ ჩვენი საზოგაოდება, დავამთავროთ ერთმანეთის ჭამა, ერთმანეთისათვის შუღლი, საზოგადოების პოლარიზაცია, დაყოფა რამდენიმე ბანაკად. ჩვენ არ გვაქვს ამის ფუფუნება. ჩვენ უნდა განვავითაროთ ქვეყანა სწორი გეგმების გარშემო. „ქართული ოცნება“ არის ის ერთადერთი ძალა, რომელსაც აქვს უნარი და ადამიანური რესურსი, მათ შორის საგარეო პოლიტიკური მიმართულებით. ვფიქრობ, რომ ბოლო 4 წლის განმავლობაში ჩვენ მნიშვნელოვანი ნაბიჯები გადავდგით. ვფიქრობთ, რომ „ქართულ ოცნებას“ სჭირდება მაქსიმალური მხარდაჭერა, რომ გახდეს ამინდის შემქმნელი მომავალი 4 წლის განმავლობაში", - განაცხადა გიორგი კვირიკაშვილმა.

"თამბაქოს წინააღმდეგ ბრძოლა აბსურდსა და სისულელემდე არ უნდა მივიდეს"-პაატა შეშელიძე
ექსპერტი ეკონომიკის საკითხებში, პაატა შეშელიძე ფიქრობს, რომ თამბაქოსთან ბრძოლის საკითხები გაზვიადებულია. მისი თქმით, რეგულაციები, რომელსაც „თამბაქოს მოხმარების კანონში“ შესატანი ცვლილებები ითვალისწინებს, არაეფექტური იქნება. როგორც ის BPI-თან ამბობს, წარმოუდგენელია დაადგინო რომელმა სიგარეტმა გამოიწვია რაიმე სახის დაავადება მაშინ, როდესაც კოლოფს შესაძლოა ბრენდის დასახელება საერთოდ არ ეწეროს. „ჯანმრთელობასთან დაკავშირებულ საკითხებს რაც შეეხება, რთული დასამტკიცებელია, როგორი კავშირი იქნება დაავადებასა და მოწევას შორის. ასეთი რამ, რომ ადვილი დასამტკიცებელი იყოს აქამდე ყველა გამოიყენებდა ამ უპირატესობას თუნდაც იმისთვის, რომ ფული ეშოვნათ. რაც შეეხება, ეკონომიკურ მხარეს და ვინ იხეირებს ამ რეგულაციებით, ვფიქრობ, მსხვილ კომპანიებს ეს ნაკლებად შეეხებათ. ისინი უკვე დამკვიდრებულები არიან“. – საუბარია იმაზეც, რომ შეიძლება ბრენდის სახელწოდება საერთოდ აღარ ეწეროს სიგარეტს… – ასეთი რამ უცხოეთშიც ვიცოდი, საკითხავია მაშინ როგორ უნდა გაყიდოს კომპანიამ სიგარეტი, თუ სახელი არ ეწერება კოლოფზე? პასუხისმგებელი ვინ იქნება? ლოგიკა ხომ უნდა იყოს… თუ ერთი მხრივ ამბობენ დაავადებაზე პასუხისმგებლობის აღებას, თუ არ აწერია დასახელება, როგორ გავიგო, ვინ დამაავადა? როგორ უნდა მიხვდე, ვისი სიგარეტი მოწიე და დაავადდი? ეს გამორიცხულია, შეუძლებელია. მაშინ გამყიდველს უნდა დააბრალო, რატომ მომყიდე სხვა, როდესაც მე სხვა გითხარიო… აბსურდია, სისულელემდე არ უნდა დავიდეს ეს ყველაფერი. შეშელიძე განმარტავს, რომ მისთვის თამბაქოს მოხმარებაზე რეგულაციების დაწესება მოსაწონი არ არის. ექსპერტი რეკლამირების საკითხსაც ეხება და აცხადებს, რომ არ შეიძლება ადამიანს მოაკლო ინფორმაცია. „საერთოდ ძალიან გაზვიადებულია თამბაქოსთან ბრძოლა. ჩემი აზრით, თავიდან ბოლომდე ლობისტური საკითხებია. მე პირადად ცხოვრებაში არ მომიწევია, მაგრამ არც მისი რეგულირება მომწონს. არ მგონია, რომ სწორი ფორმა იყოს შერჩეული. როდესაც თამბაქოს არ მოწევენ, მოწევენ სხვა რამეს, ესეც ხომ უნდა გაითვალისწინონ. რა თქმა უნდა, ეს რეგულაციები არაეფექტური იქნება. რაც შეეხება რეკლამას, ეს ხომ ინფორმაციის მიწოდებაა… ადამიანს ინფორმაციას რომ მოაკლებ, რა თქმა უნდა, ამის შედეგად კარგი არაფერი იქნება. მე თუ ინფორმაცია მომაკელი, მაშინ რა გამოვიდა?“ – კითხულობს შეშელიძე.
--- 

27.07.2016	
მედიასაშუალება: http://commersant.ge/?m=5&news_id=39855&cat_id=6

2018 წლის პირველ ნახევარში თბილისში ამერიკული ჰოსპიტალი გაიხსნება
2018 წლის პირველ ნახევარში თბილისში უმაღლესი სამედიცინო სტანდარტების ამერიკული ჰოსპიტალი გაიხსნება. როგორც ჰოსპიტლის ერთ-ერთი დამფუძნებელი დიმიტრი ტვილდიანი „კომერსანტთან" განმარტავს, ამ დროისთვის მიმდინარეობს ოპერატორის შერჩევის პროცესი, რომელიც ყველა შემთხვევაში ამერიკული კომპანია იქნება და ჰოსპიტალს ოპერირებას გაუწევს. ტვილდიანი ამბობს, რომ მას შემდეგ რაც მოხდება ოპერატორი კომპანიის შერჩევა, სამშენებლო სამუშოების შემსრულებლის შეასარჩევად ტენდერი გამოცხადდება. მისი ინფორმაციით, ჰოსპიტლის მშენებლობა მიმდინარე წლის შემოდგომაზე დაიწყება და 18 თვეში დასრულდება. „ეკონომიკის სამინისტროსგან მშენებლობის ნებართვა უკვე გაცემულია. უახლოეს მომავალში ტენდერის საფუძველზე შეირჩევა სამშენებლო კომპანია, რომელიც პროექტს განახორციელებს. ზედამხედველები უცხოელები იქნებიან, თუმცა, მონაწილეობის მიღება ქართულ კომპანიებსაც შეეძლებათ"-აცხადებს ტვილდიანი. მისი ინფორმაციით, პროექტის მთლიანი ღირებულება 46 მილიონი აშშ დოლარი იქნება. ახალი ჰოსპიტალი თბილისის საერთაშორისო აეროპორტის მიმდებარე ტერიტორიაზე აშენდება. პროექტს ერთობლივად ახორციელებენ კომპანია „თიბისი ჰოლდინგი," ჰოლდინგი „კონტი" და დავით ტვილდიანის სახელობის სამედიცინო ინსტიტუტი (აიეტი). ჰოსპიტალში 400 ადამიანის დასაქმება იგეგმება. პროექტი 2014 წელს დაანონსდა. მაშინ ითქვა, რომ 150 საწოლზე გათვლილ ამერიკული სტანდარტების მრავალპროფილიან ჰოსპიტალში დაინერგება JCAO უმაღლესი ამერიკული სტანდარტები და ტექნოლოგიები, რომელსაც ანალოგი არ აქვს საქართველოში. ჰოსპიტალში სამუშაოდ მოწვეულნი იქნებიან ამერიკაში ლიცენზირებული ქართველი ექიმები. მის ბაზაზე, სამედიცინო ინსტიტუტ „აიეტისა" და აშშ-ს წამყვანი სამედიცინო უნივერსიტეტების მონაწილეობით, ჩამოყალიბდება და განვითარდება სასწავლო-სამედიცინო ცენტრი, რომელიც ხელს შეუწყობს სამედიცინო დარგის პროფესიონალთა ქსელის გაფართოებას. დიმიტრი ტვლიდიანი 2014 წლის აგვისტოში „კომერსანტთან" ინტერვიუში აცხადებდა, რომ ჰოსპიტალში არსებული ფასები არსებულთან დაახლოებით 50 პროცენტით ძვირი იქნება. „თუ გავითვალისწინებთ იმას, რომ სახელმწიფო აფინანსებს ძირითად ნაწილს ამ ხარჯებისას, მოსახლეობის 90 პროცენტს ექნება საშუალება, რომ ჩვენი მომსახურება მიიღოს. ჩვენი მომსახურება იქნება რამდენიმეჯერ იაფი ვიდრე ევროპაში, თუმცა ცოტა უფრო ძვირი ვიდრე საქართველოში"-აცხადებდა ტვილდიანი. მისი თქმით, გაკეთდა სპეციალური კვლევა, რომელმაც აჩვენა,. რომ როდესაც ქართველები საზღვარგარეთ სამკურნალოდ მიდიან, ძირითადად მიდიან იმიტომ, რომ ეძებენ ხარისხს. ამერიკული ჰოსპიტლის გახსნის წინაპირობაც ეს გახდა. „როდესაც ჩვენთან ამერიკიდან ექიმებს მოვიწვევთ, ყველას თავის კლინიკასთან კავშირები ექნება. მაქსიმალურად შევეცდებით, რომ ჩავერთოთ ქსელებში, რომელიც მოგვცემს საშუალებას,რომ საჭიროების შემთხვევაში გადასანერგი ორგანოებიც ჩამოვიტანოთ და შევეცდებით, რომ პაციენტები სამკურნალოდ საზღვარგარეთ არ გავუშვათ.ჰოსპიტალი ფართო პროფილის იქნება. აუცილებლად, იქნება თერაპიაც, მეანობა-გინელოკოლგიაც, ქირურგიაც, პედიატრიაც, ონკოლოგიაც, დიაგნოსტიკური და ლაბორატორიული მომსახურებაც და იქნება პოლიკლინიკური მომსახურებაც"-აცხადებდა ტვილდიანი.
--- 


ბეჭდვითი მედია
_____________________________________________________________________________ 

მედიასაშუალება: საქართველოს რესპუბლიკა

უდარდელი სიბერის ბინდში გახვეული პერსპექტივა
ასაკობრივი პენსია ოფიციალურად განსაზღვრულ საარსებო მინიმუმზეც კი ორჯერ უფრო მცირეა. პენსიის 50 ლარით მომატებაც კი, რასაც წინასაარჩევნო პიარის ერთ - ერთ კოზირად ნაციონალური მოძრაობის წარმომადგენლები იყენებენ, პენსიონერთა სიდუხჭირესაც ვერ უშველის, ბიუჯეტსაც ტვირთად დააწვება და, გარკვეულწილად ინფლაციის ზრდის ტემპის მატებასაც შეუწყობს ხელს. ზემოთჩამოთვლილი და კიდევ მრავალი სხვა მიზეზთა გამო, სავსებით ცხადია, რომ ქვეყანაში საპენსიო სისტემის რეფორმირება დიდი ხანია, მომწიფებულია, რაზეც სხვადასხვა არასამთავრობო და სამთავრობო ინსტიტუტი წლების მანძილზე მუშაობს.
http://mediamonitoring.ge/mms/includes/image.php?id=3797394&name=28.07.2016+-+%E1%83%A1%E1%83%90%E1%83%A5%E1%83%90%E1%83%A0%E1%83%97%E1%83%95%E1%83%94%E1%83%9A%E1%83%9D%E1%83%A1+%E1%83%A0%E1%83%94%E1%83%A1%E1%83%9E%E1%83%A3%E1%83%91%E1%83%9A%E1%83%98%E1%83%99%E1%83%90&p=1&lang=Ge

ხელოვნური კვების რეკლამირების გამო სამშობიაროებს ჯარიმები დაეკისრებათ
სამშობიაროებში ხელოვნური კვების რეკლამირება უახლოეს მომავალში შესაძლოა დასჯადი გახდეს. ამის შესახებ „კომერსანტთან" შრომის, ჯანმრთელობისა და სოციალური დაცვის მინისტრის მოადგილემ ნინო ბერძულმა განაცხადა. მისი თქმით, ჯანდაცვის სამინისტრომ ძუძუთი კვების ხელშეწყობის მიზნით, არსებული სიტუაციის ზუსტი შეფასება, პრობლემების იდენტიფიცირება და სამოქმედო სტრატეგიის დასახვა დაიწყო. როგორც ბერძული აღნიშნავს, სამინისტრო ახორციელებს სამშობიარო სახლებში მონიტორინგს, რამდენად ხორციელდება ძუძუთი კვების ხელშეწყობა და რამდენად არის დაცული ის კანონი, რომელიც წლების წინ ქვეყანამ მიიღო ძუძუთი კვების პრაქტიკასთან მიმართებაში. გარდა ამისა, რამდენად არიან დაცულები ახალშობილები და დედები ხელოვნური საკვების კომპანიების აგრესიული მარკეტინგული ღონისძიებებისგან. ბერძული ამბობს, რომ მონიტორინგი რამდენიმე რეგიონში განხორციელედება სელექტიურად შეირჩეულ სამშობიაროებში. ამ დროისთვის დასრულებულია აჭარის რეგიონის კვლევა, რომლის შედეგებიც ჯერჯერბით არ საჯაროვდება. ბერძულის განცხადებით, მთლიანად მონიტორინგის პროცესი 1 თვეში დასრულდება და შესაბამისი დასკვნებიც დაიდება. „თუ გამოიკვეთა კონკრეტულ დაწესებულებებში დარღვევები, სახელმწიფო მათთან საგანმანათლებლო კამპანიას დაიწყებს, გარდა ამისა, კანონში ჩაიდება აღსრულების მექანიზმები, რაც სანციებში გამოიხატება"-აცხადებს ბერძული. მისივე ინფორმაციით, აქამდე კანონი არსებობდა, თუმცა მასში სანქციები არ იყო ჩადებული. პედიატრი ვანო ჩხაიძე მიესალმება სახელმწიფოს ამ ინიციატივას და აცხადებს, რომ აღნიშნული მონიტორინგი არ უნდა იყოს ერთჯერადი. გარდა ამისა, როგორც ჩხაიძე ამბობს, ყველა პედიატრი უნდა იყოს ადამიანი, რომელიც მაქსიმალურად არის ამ მხრივ მომდომებული, რომ ყველა მისი პაციენტი პირველივე დღიდან ძუძუთი იკვებებოდეს. მისი მტკიცებით, არცერთი პედატრი არ უნდა მონაწილოებდეს ხელოვნური საკვების რეკლამაში. „ყველა პედიატრი უნდა იყოს რეკლამის მიმცემი ძუძუთ კვებაზე და არა პირიქით, ხელოვნური კვების რეკლამირებას ახდენდეს. სახელმწიფოს პოლიტიკა მიმართულია იმისკენ, რომ ძუძუთი კვებას ხელი შეეწყოს"-აცხადებს ჩხაიძე. მისივე ინფორმაციით, საქართველოს აქვს კანონი ძუძუთი კვების შესახებ, რომელიც 2000 წლის დასაწყისშია მიღებული. ჩხაიძე ამბობს, რომ ეს კანონი ძუძუთი კვების პირდაპირ ხელშეწყობაა, თუმცა, მას მონიტორინგი სჭირდება. შეგახსენებთ, საქართველოში გაეროს ბავშვთა ფონდის წარმომადგენელი მაია ქურციკიძე გასულ წელს აცხადებდა, რომ საქართველოში ახალშობილთა ბუნებრივი კვების წახალისების კანონი არ ხორციელდება და კომპანიები შეუზღუდავად და კანონდარღვევით ახდენენ ხელოვნური საკვების რეკლამირებასა და რეალიზებას. რაც შეეხება ბუნებრივი კვების წახალისებას, ქურციკიძე აცხადებდა, რომ ბავშვთა ბუნებრივი კვების მხრივ საქართველოს ცუდი მაჩვენებელი აქვს. კერძოდ, წინა წლებში ჩატარებული კვლევების თანახმად, ახალშობილთა 13% არასდროს ყოფილა ძუძუთი კვებაზე, 6 თვემდე ჩვილებს შორის კი მხოლოდ ნახევარია ექსკლუზიურად, ანუ მხოლოდ ძუძუთი კვებაზე. ჯანდაცვის მსოფლიო ორგანიზაციის მონაცემებით, მთელ მსოფლიოში 6 თვემდე ბავშვების 40% მხოლოდ ბუნებრივ კვებაზეა. ამ მხრივ ლიდერები არიან ყველაზე განვითარებული და სოციალურად ორიენტირებული ქვეყნები - ფინეთი, ნორვეგია და შვედეთი, სადაც 6 თვემდე ბავშვების დაახლოებით 90% ძუძუთი იკვებება. ამერიკაში, ხელოვნური ნარევების მწარმოებელთა აგრესიულმა კამპანიამ თავისი „შავი საქმე" გააკეთა და პრაქტიკულად განდევნა დედობის კულტურიდან ძუძუთი კვება.

